
>अंदर विशेष

आयोजन समिति में सीएम 
शुभेंदु का भतीजा, 12 
लोगों को हिरासत में लिया
कोलकाता। पश्चिम बंगाल 
के कोलकाता में शनिवार शाम 
चोरबागान दुर्गा पंडाल में भगदड़ 
मच गई। हादसे में 19 लोगों की 
मौत हो गई। मरने वालों में दो बच्चे 
भी शामिल हैं। हालांकि, कोलकाता 
मेडिकल कॉलेज के सूत्रों ने 20 
लोगों की मौत का दावा किया है। 
हादसे में 45 से ज्यादा लोग घायल 
हुए हैं। 

कोलकाता पुलिस के मुताबिक, 
शाम को बारिश होने लगी, इससे 
बचने के लिए कई लोग पंडाल के 
अंदर रुक गए। शाम 7:40 बजे 
बाहर खड़ी भीड़ भी पंडाल में आने 
की काेशिश करने लगी। इससे 
धक्का-मुक्की होने लगी और भगदड़ 
मच गई। हादसे के बाद पंडाल की 
लाइटें बंद कर दी गईं और लोगों की 
एंट्री रोक दी गई। शहर के कई दूसरे 
दुर्गा पूजा पंडाल भी बंद करा दिए 
गए हैं। गौरतलब है कि कोलकाता 
में दुर्गा पूजा के लिए लगभग 3500 
पंडाल बनाए गए हैं। सरकार ने 
हेल्पलाइन नंबर 18003455678 
जारी किया है। आयोजन समिति 

से देवदीप अधिकारी भी जुड़े हुए 
हैं। वह मुख्यमंत्री शुभेंदु अधिकारी 
के भतीजे हैं। जोड़ासांको से 
भाजपा विधायक विजय ओझा इस 
पूजा समिति के अध्यक्ष हैं। उत्तर 
कोलकाता जिला भाजपा अध्यक्ष 
तमोघ्न घोष भी इस आयोजन से 
जुड़े हैं। शनिवार रात कोलकाता 
पुलिस ने 12 लोगों को हिरासत में 
लिया है। इनमें चोरबागान दुर्गा पूजा 
के आयोजक और वॉलेंटियर समेत 
दूसरे लोग भी शामिल हैं। माना जा 
रहा है कि इन्हीं की लापरवाही के 
कारण उत्तरी कोलकाता की दुर्गा 
पूजा में भीड़ का प्रबंधन ठीक से 
नहीं हो पाया। पुलिस ने बताया कि 
गिरफ्तार लोगों से पूछताछ की जा 
रही है ताकि पता चल सके कि आज 
की यह घटना किस वजह से हुई। 
अगर कोई लापरवाही पाई जाती है, 
तो हम कानून के अनुसार कार्रवाई 
करेंगे।  कोलकाता में चाेरबागान की 
तरह ही ‘ताला प्रत्यय’, ‘अलीपुर 
सार्वजनीन’, ‘चेतला अग्रानी’ और 
‘बालीगंज सार्वजनीन’ जैसी भारी 
भीड़ खींचने वाले पूजा पंडाल भी 
हैं। प्रशासन ने इनके आयोजकों से 
कहा है कि वे लोगों का प्रवेश रोक 
दें। एलन पार्क में होने वाले कार्यक्रम 
को भी रद्द कर दिया गया है। 

कोलकाता के दुर्गा पंडाल में 
भगदड़, 19 मरे: 25 घायल

91 साल पुराना है चोरबागान पूजा पंडाल बारिश  
से बचने घुसी भीड़, एक-दूसरे पर गिरे लोग

पेरिस। फ्रांस में बढ़ती महंगाई और ईंधन की 
कीमतों के विरोध में शनिवार को 8 लाख 
लोग सड़कों पर उतरे। फ्रांस 24 की रिपोर्ट 
के मुताबिक राजधानी पेरिस में राष्ट्रपति 
भवन एलिजे पैलेस से महज 400 मीटर दूर 
प्रदर्शनकारियों ने हिंसक प्रदर्शन किया और 
गाड़ियों में आग लगा दी। 

वहीं, लिमोज शहर में नकाबपोश 
प्रदर्शनकारियों ने टाउन हॉल में आग लगा 
दी। इससे 143 साल पुरानी इमारत लगभग 
पूरी तरह तबाह हो गई। देश के कई हिस्सों में 
प्रदर्शनकारियों और पुलिस के बीच तनाव की 
स्थिति बनी रही। फ्रांस में करीब एक महीने 
से प्रदर्शन चल रहे हैं। शुरुआत स्कूली छात्रों 
के विरोध से हुई थी, जो धीरे-धीरे सामाजिक 
आंदोलन में बदल गया है।
एक छोटे से स्कूल से शुरू हुआ 
आंदोलन, देशभर में फैला
21 सितंबर को पेरिस के लाइसी सेंट-एक्सूपेरी 
स्कूल के छात्रों ने विरोध प्रदर्शन शुरू किया। 

यह स्कूल ऐसे इलाके में है जहां बेहद गरीब लोग 
रहते हैं। छात्रों की मांग थी कि स्कूल में शिक्षकों 
और संसाधनों की कमी दूर की जाए। 29 सितंबर 
को प्रशासन ने स्कूल में अतिरिक्त स्टाफ भेजा 
जिसके बाद हड़ताल खत्म हो गई, लेकिन तब 
तक दूसरे इलाकों में भी विरोध शुरू हो चुका 
था। सिर्फ 8 दिन में आंदोलन 410 स्कूलों तक 
फैल चुका था। इसके बाद विश्वविद्यालयों के 
छात्र भी आंदोलन में शामिल हो गए। छात्रों को 
उनके माता-पिता, शिक्षकों और मजदूर संगठनों 
का भी समर्थन मिला। 5 अक्टूबर को उत्तरी फ्रांस 
के लेंस शहर में प्रदर्शन के दौरान पुलिस के एक 
ग्रेनेड से 15 साल के एक लड़के का हाथ बुरी 
तरह क्षतिग्रस्त हो गया और उसे काटना पड़ा। 
इस घटना ने पुलिस की सख्त कार्रवाई को लेकर 
लोगों के गुस्से को और बढ़ा दिया फ्रांस में इससे 
पहले स्कूली छात्रों के किसी आंदोलन में इतनी 
बड़ी संख्या में हिंसक घटनाएं नहीं देखी गई 
थीं। अब तक देशभर में हुई झड़पों में 200 से 
ज्यादा छात्र, स्कूलों के 85 कर्मचारी और 700 
पुलिसकर्मी घायल हो चुके हैं। 

महंगाई के खिलाफ 8 लाख लोग सड़कों पर

फ्रांस: राष्ट्रपति भवन से 400 मीटर 
दूर हिंसक प्रदर्शन, इमारत जलाई नई दिल्ली। सुप्रीम कोर्ट ने कहा है 

कि इंटरनेट का इस्तेमाल करना हर 
व्यक्ति, यहां तक कि बच्चों का भी 
मौलिक अधिकार है। बच्चों को इंटरनेट 
से पूरी तरह दूर रखना बेतुका होगा। 
कोर्ट ने कहा कि बच्चों की ऑनलाइन 
सुरक्षा और उनकी आजादी, दोनों का 

ध्यान रखना जरूरी है। कोर्ट 
ने कहा- इंटरनेट पर गलत 
कंटेंट होने के कारण बच्चों 
के लिए इस पर पूरी तरह 
पाबंदी लगाना सही नहीं 
है। ऐसी रोक से बच्चे कम सुरक्षित 
वेबसाइटों और प्लेटफॉर्म पर जा सकते 

हैं। ऑनलाइन धमकी या 
शोषण का सामना करने 
वाले बच्चे शिकायत करने 
से भी डर सकते हैं।

कोर्ट ने बच्चों के 
यौन शोषण और दुर्व्यवहार से जुड़े 
ऑनलाइन कंटेंट (CSEAM) को 

पहचानने और हटाने की व्यवस्था 
मजबूत करने के लिए केंद्र को नेशनल 
डेटाबेस बनाने का निर्देश दिया है। 
सोशल मीडिया कंपनियों को भी ऐसा 
कंटेंट हटाने के दो घंटे के भीतर 
पुलिस या साइबर क्राइम पोर्टल को 
रिपोर्ट देनी होगी।

सुप्रीम कोर्ट बोला- बच्चों को इंटरनेट से दूर रखना बेतुका
बाल यौन शोषण कंटेंट हटाने के लिए डेटाबेस बने; 5 साल में केस 26.6 गुना बढ़े

जयपुर के कई इलाकों 
में तेज बरसात: 6 डिग्री 
गिरा तापमान
जयपुर। राजस्थान में वेस्टर्न 
डिस्टर्बेंस के कारण मौसम में 
बदलाव हुआ है। जयपुर में 
शनिवार शाम को मौसम बदला 
और कई इलाकों में तेज बारिश 
हुई। प्रदेश में मौसम बदलने से 
अधिकतम तापमान 6 डिग्री तक 
गिर गया है। सबसे कम तापमान 
अलवर में 27 डिग्री रहा, जबकि 
माउंट आबू में पारा 27.7 डिग्री 
रिकॉर्ड हुआ। पिछले 24 घंटे 
में जयपुर, जोधपुर, अजमेर, 
पाली, दौसा, अलवर, भरतपुर, 
धौलपुर, टोंक, करौली में तेज 
हवा के साथ बारिश हुई। बारिश 
से खेतों में कटी फसल के 
खराब होने की आशंका है।

एयरपोर्ट पर यात्री के 
बैग में मिला जिंदा 
कारतूस, पूछताछ जारी
जयपुर। जयपुर इंटरनेशनल 
एयरपोर्ट पर सुरक्षा जांच के 
दौरान एक यात्री के बैग में जिंदा 
कारतूस मिलने से हड़कंप मच 
गया। यात्री कोलकाता जाने के 
लिए एयरपोर्ट पहुंचा था। इसी 
दौरान नियमित सुरक्षा जांच में 
उसके बैग से जिंदा कारतूस 
बरामद हुआ। कारतूस मिलने के 
बाद एयरपोर्ट पर तैनात सुरक्षा 
एजेंसियों को इसकी सूचना दी 
गई। इसके साथ ही एयरपोर्ट 
थाना पुलिस को भी मामले से 
अवगत कराया गया। दरअसल, 
यात्री पश्चिम बंगाल का निवासी 
बताया जा रहा है। 

एसआई भर्ती परीक्षा 
पेपरलीक केस में एक 
और आरोपी गिरफ्तार
जयपुर। राजस्थान पुलिस 
की स्पेशल ऑपरेशन ग्रुप 
(एसओजी) ने एसआई भर्ती 
परीक्षा-2021 पेपरलीक केस 

में एक और 
आरोपी को 
गिरफ्तार 
किया है। 
आरोप है कि 
आरोपी सुनील 

भादू(30) ने पेपर लीक गिरोह 
के सदस्य भूपेंद्र सारण और सुरेश 
ढाका के साथ मिलकर परीक्षा से 
पहले अभ्यर्थियों को लीक हुआ 
सॉल्वड पेपर पढ़ाया था। जांच के 
अनुसार, आरोपी ने इस पूरे मामले 
में हैंडलर की भूमिका निभाई 
थी। एसओजी ने आरोपी को 15 
अक्टूबर को गिरफ्तार किया था। 
उसे कोर्ट में पेश कर 17 अक्टूबर 
तक पुलिस रिमांड मिला था। अब 
कल फिर आरोपी को कोर्ट में पेश 
किया जाएगा। एडीजी एसओजी 
विशाल बंसल ने बताया कि 
सुनील भादू निवासी भादुओं की 
ढाणी, हेमागुड़ा, थाना झाब, जिला 
जालोर का नाम एसआई भर्ती 
परीक्षा-2021 पेपर लीक मामले 
में सामने आया था।

दीपके को 24 घंटे के अंदर 
जमानत: नेहा बोरा रिहा

नई दिल्ली। कॉकरोच जनता पार्टी के फाउंडर 
अभिजीत दीपके को शनिवार को जमानत मिल 
गई। उन्हें 50 हजार रुपए का बेड बॉन्ड भी 
भरना पड़ा। दीपके को दिल्ली पुलिस ने शुक्रवार 
देर रात गिरफ्तार किया था। उन्हें शुक्रवार को 
कनॉट प्लेस में ‘लहरा दो तिरंगा’ रैली से पहले 
हिरासत में लिया गया था। 8 दिन में दीपके के 
खिलाफ यह दूसरी बार कार्रवाई है। इससे पहले 
10 अक्टूबर को उन्हें दिल्ली एयरपोर्ट पर विमान 
से हिरासत में लिया गया था। अगले दिन वे रिहा 
हो गए थे। वहीं नेहा बोरा को भी शनिवार को 
रिहा कर दिया गया। उधर SIR के विरोध में 
कांग्रेस की रामलीला मैदान में 1 नवंबर को रैली 
होगी। कांग्रेस ने दिल्ली पुलिस से पहले ही इसकी 
इजाजत ले ली है। पेज 8 भी पढ़ें

कैंसर की 137 दवाओं 
पर मुनाफा 30% तय
नई दिल्ली। दवाओं की 
कीमत तय करने वाली नेशनल 
फॉर्मास्यूटिकल्स प्राइसिंग अथॉरिटी 
(NPPA) ने 137 नॉन-शेड्यूल्ड 
कैंसर दवाओं पर मुनाफा 30 
फीसदी तय कर दिया है। यह 
फैसला 9 नवंबर से लागू होगा। 
इससे इन जीवनरक्षक दवाओं की 
रिटेल कीमतें मौजूदा कीमतों के 
आधार पर 70% तक घट सकती 
हैं। शनिवार को इस बारे में गजट 
नोटिफिकेशन जारी किया गया।

दो दिन पहले केंद्र ने सुप्रीम कोर्ट 
में बताया था कि कैंसर दवाओं पर 
मुनाफे की सीमा 30 फीसदी तय 
करने से मरीजों को सालाना करीब 
2,500 करोड़ रुपए की बचत होने 
की उम्मीद है। कीमतें कम करने 
की सिफारिश डायरेक्टोरेट जनरल 
ऑफ हेल्थ सर्विसेज (DGHS) 
के तहत बनी विशेषज्ञ समिति ने 
की थी। समिति में देशभर के प्रमुख 
ऑन्कोलॉजिस्ट, मेडिकल विशेषज्ञ, 
अस्पतालों के विशेषज्ञ और सरकारी 
अधिकारी शामिल थे।

जेन-जी का ब्रेनवॉश कर 
रहा दिमागी नक्सलवाद
नागपुर। RSS के महिला संगठन, 
राष्ट्र सेविका समिति की प्रमुख वी. 
शांताकुमारी ने जंतर-मंतर पर हो 
रहे विरोध प्रदर्शनों की आलोचना 
की। उन्होंने कहा कि ये प्रदर्शन 
भारत में अस्थिरता पैदा कर रहे हैं 
और देश की मौजूदा स्थिति चिंता 
का विषय है। उन्होंने कहा- दिमागी 
नक्सलवाद जहरीले विचारों का 
सबसे खतरनाक और अदृश्य 
इकोसिस्टम है। यह जेन-जी का 
ब्रेनवॉश कर रहा है। युवाओं और 
महिलाओं के मन में भी अशांति पैदा 
कर रहा है। उन्हें भड़का रहा है।

शांताकुमारी ने ये बातें 16 
अक्टूबर को नागपुर में राष्ट्र सेविका 
समिति के वार्षिक विजयादशमी 
उत्सव और शस्त्रपूजन कार्यक्रम 

को संबोधित करते हुए कहीं। 
उन्होंने जंतर-मंतर पर हो रहे 
प्रदर्शनों को असंवैधानिक बताया। 
राष्ट्र सेविका समिति RSS का 
महिला संगठन है। इसकी प्रमुख 
संचालिका वी. शांताकुमारी को 
शांताक्का के नाम से भी जाना जाता 
है। शांताकुमारी ने कहा- हमने 
जंतर-मंतर पर लगातार प्रदर्शन 
देखे हैं। हम इन्हें असंवैधानिक 
प्रदर्शन कह सकते हैं। 

RSS महिला संगठन प्रमुख बोलीं- 

जंतर-मंतर प्रदर्शन देश  
में अराजकता फैला रहे है

ईडब्ल्यूएस आरक्षण में बदलाव की तैयारी

शेखावत ने दिया खेती वाली 
जमीन पर ‘राहत’ का संकेत

बीकानेर की पांच बालिका मुक्केबाज  
CBSE नेशनल प्रतियोगिता में लेंगी भाग

जूम न्यूज }बीकानेर

हरियाणा के कैथल में 20 अक्टूबर तक आयोजित सीबीएसई नेशनल 
बालिका बॉक्सिंग प्रतियोगिता में बीकानेर की पाँच खिलाड़ी गर्विता 
चौधरी, बेनेश, हर्षिता पंचारिया, कृति व्यास और वंशिका व्यास भाग 
लेंगी। इनमें गर्विता चौधरी पूर्व में भी कई राष्ट्रीय स्तर की प्रतियोगिताओं 
में राजस्थान का प्रतिनिधित्व कर चुकी हैं। खिलाड़ियों के चयन पर 
खेल जगत से जुड़े लोगों ने खुशी जताते हुए उन्हें बेहतर प्रदर्शन के 
लिए शुभकामनाएं दीं।

चुनाव तक अधिकारियों-कर्मचारियों  
को मुख्यालय नहीं छोड़ने के निर्देश

जूम न्यूज }बीकानेर

पंचायतीराज संस्थाओं के आम चुनाव 2026 की तैयारियों के मद्देनजर 
जिला निर्वाचन अधिकारी ने जिले के सभी अधिकारियों एवं कर्मचारियों 
को आगामी आदेशों तक मुख्यालय पर उपस्थित रहने के निर्देश दिए 
हैं। जिला निर्वाचन अधिकारी निशांत जैन की ओर से 16 अक्टूबर को 
जारी कार्यालय आदेश में कहा गया है कि राज्य निर्वाचन आयोग द्वारा 
पंचायतीराज संस्थाओं के आम चुनाव 2026 के कार्यक्रम की घोषणा की 
जा चुकी है। ऐसे में निर्वाचन संबंधी महत्वपूर्ण कार्यों को ध्यान में रखते 
हुए सभी अधिकारियों एवं कर्मचारियों को निर्देशित किया गया है कि वे 
आगामी आदेशों तक आवश्यक रूप से मुख्यालय पर उपस्थित रहेंगे। 
साथ ही, अधोहस्ताक्षरकर्ता की पूर्व अनुमति के बिना मुख्यालय नहीं छोड़ 
सकेंगे। आदेश की प्रतिलिपि सभी कार्यालयाध्यक्षों एवं विभागाध्यक्षों को 
पालनार्थ भेजी गई है। वहीं, सूचना एवं जनसंपर्क विभाग को इस आदेश 
का प्रचार-प्रसार सुनिश्चित करने के निर्देश दिए गए हैं।

ब्रीफ न्यूज

मुख्यमंत्री ने जोधपुर जिले के केलावा खुर्द स्थित केशव प्रिया गोशाला में आयोजित दिव्य रामकथा एवं नवकुण्डीय यज्ञ में की शिरकत

कर्तव्यों के पालन से ही साकार होगी रामराज्य की अवधारणा: सीएम

जूम न्यूज }जोधपुर

मुख्यमंत्री भजनलाल शर्मा ने कहा कि भारतीय 
संस्कृति कर्तव्यों पर आधारित रही है और इन्हीं 
कर्तव्यों के पालन से रामराज्य की स्थापना हुई 
थी। उन्होंने कहा कि आज समाज में अधिकारों 
की चर्चा अधिक होती है, जबकि कर्तव्यों के प्रति 
सजगता आवश्यक है। इसलिए प्रत्येक व्यक्ति 
अपने कर्तव्यों का निष्ठापूर्वक निर्वहन करे। उन्होंने 
कहा कि कर्तव्यनिष्ठा और संस्कारों के माध्यम से 
ही हम अपनी सांस्कृतिक विरासत को आगे बढ़ाते 
हुए राष्ट्र को सशक्त बना सकते हैं। मुख्यमंत्री 
शनिवार को जोधपुर जिले के ग्राम केलावा खुर्द 
स्थित केशव प्रिया गोशाला में आयोजित दिव्य 
रामकथा एवं नवकुण्डीय यज्ञ कार्यक्रम को 
संबोधित कर रहे थे। उन्होंने व्यासपीठ के संत श्री 
मुरलीधर जी महाराज से आत्मीय भेंट कर उनका 

अभिनंदन किया। उन्होंने कहा कि संत, महंत और 
ऋषि-मुनि सदैव समाज को सही मार्ग दिखाने 
का कार्य करते आए हैं। हमारी हजारों वर्षों पुरानी 
संस्कृति और परंपराएं आज भी समाज को जीवन 
जीने की दिशा प्रदान कर रही हैं। उन्होंने कहा कि 
संतों के सान्निध्य में बिताया गया थोड़ा समय भी 
जीवन को नई सीख और प्रेरणा प्रदान करता है।

मुख्यमंत्री ने कहा कि भगवान श्रीराम का 
जीवन आदर्श आचरण और कर्तव्यपालन की 
प्रेरणा देता है। रामायण और अन्य धार्मिक ग्रंथों 
में जीवन के महत्वपूर्ण मूल्य समाहित हैं। उन्होंने 
कहा कि यदि किसी के पास संपूर्ण रामायण 
पढ़ने का समय नहीं है तो वह सुंदरकांड का 
पाठ अवश्य करे, उसमें जीवन का सार मिलता 
है। भगवान श्रीकृष्ण ने भी कर्म को सर्वाेपरि 
बताते हुए कर्म करने और फल की चिंता न 
करने का संदेश दिया है।

मुख्यमंत्री ने कहा कि पहले परिवारों में बुजुर्ग बच्चों को रामायण, महापुरुषों एवं ऋषि-मुनियों के प्रेरक प्रसंग 
सुनाते थे, जिससे नई पीढ़ी को संस्कार और जीवन मूल्य प्राप्त 
होते थे। बदलते समय में यह परंपरा धीरे-धीरे कम होती जा रही 
है। उन्होंने कहा कि प्रधानमंत्री नरेन्द्र मोदी के नेतृत्व में देश विकास 
और विरासत को साथ लेकर आगे बढ़ रहा है। भारत को विकसित 
राष्ट्र बनाने के लिए समाज में समरसता, पारस्परिक सहयोग और 
सांस्कृतिक विरासत के प्रति गौरव का भाव आवश्यक है। हमारी 
संस्कृति पर्वतों, नदियों और वृक्षों में भी ईश्वर का वास मानकर उनके 
प्रति श्रद्धा का भाव रखती है। इस समृद्ध विरासत को संजोकर रखना 
हम सभी का दायित्व है। इस अवसर पर केंद्रीय पर्यटन एवं संस्कृति 
मंत्री गजेन्द्र सिंह शेखावत, संसदीय कार्य, विधि एवं विधि कार्य 
मंत्री जोगाराम पटेल, उद्योग एवं वाणिज्य राज्य मंत्री के.के. विश्नोई, 
सांसद पी.पी. चौधरी, जीव-जंतु कल्याण बोर्ड के अध्यक्ष जसवंत 
सिंह बिश्नोई, विधायक भैराराम सियोल, अर्जुन लाल गर्ग, अतुल 
भंसाली, प्रियंका चौधरी, पब्बाराम विश्नोई सहित स्थानीय जनप्रतिनिधिगण, संतजन एवं श्रद्धालु उपस्थित रहे।

युवा पीढ़ी को संस्कारों और सांस्कृतिक विरासत से जोड़ना जरूरी

कहा- संत-महंत और ऋषि-मुनि समाज को दिखाते हैं जीवन की सही दिशा, विकास के साथ सांस्कृतिक विरासत का संरक्षण भी आवश्यक

जटिल रक्त वाहिकाओं की बनावट बनी चुनौती, सरकारी अस्पताल में निःशुल्क सर्जरी
जूम न्यूज }जैतारण

अजमेर  जवाहरलाल नेहरू 
(JLN) मेडिकल कॉलेज एवं 
अस्पताल, अजमेर में रोबोटिक 
तकनीक से किडनी कैंसर का 
जटिल ऑपरेशन सफलतापूर्वक 
किया गया। वरिष्ठ रोबोटिक एवं 
लैप्रोस्कोपिक सर्जन डॉ. अनिल 
के. शर्मा के नेतृत्व में नागौर जिले 
के परबतसर निवासी 56 वर्षीय 
मरीज की बाईं किडनी का ऑपरेशन 
किया गया। अस्पताल प्रशासन के 
अनुसार, मरीज की रिकवरी तेजी से 
हुई और ऑपरेशन के दूसरे दिन उसे 
छुट्टी दे दी गई।

अजमेर के JLN अस्पताल में पहली रोबोटिक किडनी कैंसर सर्जरी सफल, दूसरे दिन मरीज को मिली छुट्टी, डॉ. अनिल के. शर्मा के नेतृत्व में 56 वर्षीय मरीज का ऑपरेशन

पेशाब में खून आए तो  
न करें अनदेखी
डॉ. शर्मा ने लोगों को सलाह दी कि 
पेशाब में खून आने, बिना कारण 
वजन घटने, लगातार थकान, 
पेशाब करने में कठिनाई या कमर 
के एक तरफ लगातार दर्द होने पर 
चिकित्सकीय जांच कराएं। पेशाब में 
खून आना हमेशा कैंसर का संकेत 
नहीं होता, लेकिन इसकी जांच 
कराना जरूरी है। JLN अस्पताल 
की यह उपलब्धि सरकारी चिकित्सा 
संस्थानों में आधुनिक तकनीक 
से जटिल उपचार की बढ़ती 
संभावनाओं को दर्शाती है।

पेशाब में खून आने पर 
जांच में मिला ट्यूमर
मरीज को पेशाब में खून  
आने और पेशाब करने में 
परेशानी की शिकायत थी।  
सोनोग्राफी में बाईं किडनी 
में गांठ दिखाई दी। इसके 
बाद सीटी स्कैन और अन्य 
जांचों के आधार पर किडनी 
ट्यूमर की पुष्टि हुई। मामले 
की जटिलता को देखते हुए 
चिकित्सकों ने रोबोटिक 
तकनीक से ऑपरेशन करने 
का निर्णय लिया।

असामान्य रक्त वाहिकाएं
सर्जरी के दौरान किडनी की रक्त 
वाहिकाओं की असामान्य बनावट चुनौती 
रही। चिकित्सकों की टीम ने आधुनिक 
उपकरणों और आपसी समन्वय से 
ऑपरेशन सफलतापूर्वक पूरा किया। 
डॉ. शर्मा के साथ डॉ. रामप्रसाद और 
डॉ. अमित ने सर्जरी में सहयोग किया। 
एनेस्थीसिया, रेजिडेंट डॉक्टरों और 
नर्सिंग स्टाफ की टीम ने भी महत्वपूर्ण 
भूमिका निभाई। चिकित्सकों के मुताबिक, 
ऑपरेशन के करीब 12 घंटे बाद मरीज 
चलने-फिरने लगा और उसने खाना-पीना 
शुरू कर दिया। दूसरे दिन उसे अस्पताल 
से छुट्टी दे दी गई।

जटिल सर्जरी में रोबोटिक तकनीक
डॉ. अनिल के. शर्मा ने बताया कि रोबोटिक सर्जरी का 
विशेष लाभ जटिल ऑपरेशन में मिलता है। इसमें सर्जन को 
त्रि-आयामी स्पष्ट दृश्य और उपकरणों की सूक्ष्म गतिविधियों 
पर बेहतर नियंत्रण मिलता है। इससे जटिल शारीरिक 
संरचना और रक्त वाहिकाओं से जुड़े मामलों में सर्जरी करने 
में मदद मिलती है। उन्होंने बताया कि करीब 9-10 वर्ष 
पहले भी JLN अस्पताल में उनके नेतृत्व में लैप्रोस्कोपिक 
तकनीक से किडनी कैंसर का ऑपरेशन किया गया था। उस 
मरीज ने भी अस्पताल पहुंचकर चिकित्सकों का आभार 
जताया। मेडिकल कॉलेज के प्राचार्य डॉ. अनिल सामरिया 
ने इस उपलब्धि पर डॉ. शर्मा और उनकी टीम को बधाई 
दी। अस्पताल अधीक्षक डॉ. अरविंद खरे ने कहा कि बेहतर 
एनेस्थीसिया प्रबंधन और ऑपरेशन के बाद देखभाल से 
मरीज की रिकवरी में मदद मिली।

जूम न्यूज }फलौदी

पंचायतीराज आम चुनाव में पंचायत 
समिति फलोदी के वार्ड नंबर 9 में कांग्रेस 
उम्मीदवार श्रीमती हीरादेवी मेघवाल के 
चुनाव कार्यालय का उद्घाटन शनिवार 
को जिला कांग्रेस कमेटी फलोदी के 
अध्यक्ष सलीम नागौरी, वरिष्ठ कांग्रेस 
नेता प्रकाश छंगाणी, सेवादल जिलाध्यक्ष 
प्रेमसिंह राजपुरोहित, कांग्रेस अजा विभाग 
फलोदी जिलाध्यक्ष ठाकरराम मेघवाल, 
वरिष्ठ कांग्रेस नेता श्रीगोपाल व्यास एवं 
चेतनराम गंढेर ने किया। 

इस अवसर पर विचार व्यक्त करते 
हएु कांग्रेस जिलाध्यक्ष सलीम नागौरी एवं 
वरिष्ठ कांग्रेस नतेा प्रकाश छंगाणी न ेकहा 
कागं्रेस पार्टी का देश के विकास में अहम 
योगदान रहा ह।ै देश में पंचायतीराज की 
व्यवस्था कांग्रेस की ही देन ह।ै कांग्रेस ने 
पचंायतीराज व्यवस्था को सदैव मजबूत 
किया ह।ै आपन ेफलोदी पंचायत समिति 
क ेसर्वागीण एवं चहुमंखुी विकास के लिए 
वार्ड नबंर 9 में कांग्रेस की उम्मीदवार 

श्रीमती हीरादेवी मेघवाल को मत एवं 
समर्थन देन ेका आह्वान किया। इस अवसर 
पर विचार व्यक्त करते हएु आयकर विभाग 
के सवेानिवृत्त चीफ कमिश्नर केआर 
मघेवाल न ेकहा कि उन्होंन ेअपन ेजीवन में 
सवेा कार्यों को सर्वोच्च प्राथमिकता दी ह।ै 

आपन ेसशुासन एव ं ग्रामीण विकास 
के लिए कांग्रेस उम्मीदवार हीरादवेी 
मघेवाल के पक्ष में मत एव ं समर्थन 
की अपील की। इस अवसर पर वरिष्ठ 
कांग्रेस नतेा विजयसिहं राजपुरोहित, 
अभयसिहं, कांग्रेस मडंल अध्यक्ष दिनशे 
कुमार मेघवाल, अशोक कुमार मेघवाल, 
श्रीमती सरोज बिरठ, श्रीमती गोमती 
परिहार, अमीन खान, कालूराम कड़ेला, 
स्वरूपसिहं, मगराज माली, खशुाल माली, 
अशोक माली, मूलचदं माली, मनजी 
जटिया, ज्ञानचदं गढंरे, तजूेसिहं, जगदीश 
सिहं, गोपसिहं, रेंवतसिहं, रतनसिहं, 
अर्जुनसिहं, रामलाल, थानाराम, बीजाराम, 
भोमाराम पंवार, पपाराम, मांगीलाल, 
भोमसिहं सिया, जितेंद्र सिहं, जालमसिहं, 
बंशीलाल बावरी, चपंालाल, दवेचदं, 

ढाऊलाल, मोहनराम, प्रकाश बावरी, 
हस्तीमल सथुार, नमेीचदं, ओमप्रकाश 
कलाल, रखेाराम, ओमप्रकाश कटारिया, 
मगराम माली, हरीराम, दवेीलाल, श्रवण 
कुमार, जगदीश लीलड़, भरूाराम परिहार, 
भीमराज मडूिया, ओगड़राम, महिपाल 
कटारिया सहित सकैड़ों नागरिक उपस्थित 
रह ेहै। अंत में कागं्रेस उम्मीदवार श्रीमती 
हीरादवेी मघेवाल न ेआभार व्यक्त किया। 
कार्यक्रम का सचंालन अशोक कमुार 
मघेवाल न ेकिया।
कांग्रेस उम्मीदवारों का 
स्वागत किया
इस अवसर पर जिला परिषद फलोदी 
के वार्ड नंबर 11 की उम्मीदवार श्रीमती 
सरोज दिनेश कुमार बिरठ आऊ एवं 
फलोदी पंचायत समिति के वार्ड नंबर 
7 से कांग्रेस उम्मीदवार श्रीमती गोमती 
परिहार मोखेरी का माला पहनाकर 
स्वागत किया गया। कांग्रेस नेताओं ने इन 
उम्मीदवारों को मत एवं समर्थन देने की 
अपील की।

पंचायतीराज व्यवस्था को मजबूत करने 
में कांग्रेस का अहम योगदान: नागौरी
कांग्रेस उम्मीदवार हीरादेवी मेघवाल के चुनावी कार्यालय का उद्घाटन

जूम न्यूज }जयपुर

राजस्थान हाउसिंग बोर्ड की जयपुर, भिवाड़ी 
और किशनगढ़ की तीन आवासीय योजनाओं 
में ऑनलाइन आवेदन शुरू हो गए हैं। इन 
योजनाओं के तहत कुल 313 मकानों का 
आवंटन किया जाएगा। आवेदन की अंतिम 
तारीख 16 नवंबर निर्धारित की गई है। इसके 
अलावा जयपुर में पत्रकारों के लिए 174 
फ्लैट की विशेष योजना भी शुरू की गई है। 
हाउसिंग बोर्ड की योजनाओं में किशनगढ़ में 
90 स्वतंत्र मकान, भिवाड़ी में 77 मल्टीस्टोरी 
फ्लैट और जयपुर के प्रताप नगर में 146 

फ्लैट शामिल हैं। ये आवास मध्यम और 
उच्च आय वर्ग (MIG और HIG) के लिए 
प्रस्तावित हैं। इनकी कीमत करीब 41 लाख 
रुपए से लेकर एक करोड़ रुपए से अधिक 
तक निर्धारित की गई है। जयपुर के जगतपुरा 
स्थित इंदिरा गांधी नगर में पत्रकारों के लिए 
174 फ्लैट की योजना मुख्यमंत्री भजनलाल 
शर्मा ने लॉन्च की। यूडीएच मंत्री झाबर सिंह 
खर्रा के अनुसार, योजना में प्राप्त आवेदनों 
की लॉटरी निकाली जाएगी। जिन आवेदकों को 
पहले चरण में आवास नहीं मिलेगा, उनका 
पंजीकरण कर दूसरे चरण में आवास उपलब्ध 
करवाने की योजना है।

जूम न्यूज }जोधपुर

राजस्थान हाईकोर्ट ने सभी न्यायिक परिसरों 
और अधिकारियों की आवासीय कॉलोनियों 
में स्वच्छता और पर्यावरण के लिए ठोस 
कचरा प्रबंधन के नए नियम लागू किए हैं। 
इसके तहत कचरे को 4 श्रेणियों में अलग 
किया जाएगा। साथ ही सिंगल यूज प्लास्टिक 

और डिस्पोजेबल प्लास्टिक कप-प्लेट के 
इस्तेमाल पर रोक लगा दी गई है। यह एसओपी 
‘राजस्थान हाईकोर्ट सॉलिड वेस्ट मैनेजमेंट 
रूल्स, 2026’ को लागू करने और सुप्रीम 
कोर्ट के निर्देशों के पालन में जारी हुई है। 
नियमों का पालन सुनिश्चित करने को निगरानी 
समितियां बनाई गई है, जो हर तीन महीने में 
समीक्षा करेंगी।

प्रदेश की सभी कोर्ट में सिंगल यूज प्लास्टिक पर 
रोक: नई SOP लागू, निगरानी समितियां बनेंगी

हाउसिंग बोर्ड की 3 योजनाओं में आवेदन शुरू
किशनगढ़ में 90 स्वतंत्र मकान, भिवाड़ी में 77 
और जयपुर के प्रताप नगर में 146 फ्लैट बनेंगे
16 नवंबर अंतिम तारीख; जयपुर में पत्रकारों के लिए 174 फ्लैट

अलवर में भाजपा प्रदेशाध्यक्ष का  
कांग्रेस ने फूंका पुतला

जूम न्यूज }अलवर

अलवर। भाजपा प्रदेशाध्यक्ष मदन राठौड़ के पाकिस्तान को लेकर 
दिए गए बयान पर विवाद बढ़ गया है। अलवर में कांग्रेस कार्यकर्ताओं 
ने शनिवार शाम विरोध-प्रदर्शन करते हुए शहर के नंगली सर्किल 
पर मदन राठौड़ का पुतला फंूका। अलवर जिला कांग्रेस कमेटी के 
जिलाध्यक्ष प्रकाश गंगावत ने कहा कि मदन राठौड़ के बयान से 
भाजपा की कथनी और करनी में अंतर सामने आ गया है। भाजपा 
प्रदेशाध्यक्ष के बयान से ऐसा प्रतीत होता है कि पाकिस्तान को 
लेकर कोई मुद्दा आने पर भाजपा उसके साथ खड़ी है। इस बयान 
से पाकिस्तान के साथ भाजपा के संबंधों को लेकर सवाल खड़े होते 
हैं। नेता प्रतिपक्ष टीकाराम जूली ने कहा कि बीजेपी के केंद्रीय नेतृत्व 
को बताना चाहिए कि वे पाकिस्तान के साथ है या उसके खिलाफ।

सरिस्का में बाघिन ST-26 ने 2 शावकों  
को दिया जन्म:कैमरे में आए नजर

जूम न्यूज }अलवर

अलवर। अलवर के सरिस्का के जंगल में बाघिन ST-26 ने 
2 शावकों को जन्म दिया है। कैमरा ट्रैप में वह दो शावकों के 
साथ देखी गई। इन नन्हें मेहमानों के आने से सरिस्का में टाइगर 
का कुनबा बढ़कर 58 हो चुका है। सरिस्का के अकबरपुर और 
तालवृक्ष रेंज में नए शावक दिखे हैं। वन विभाग द्वारा लगाए गए 
कैमरा ट्रैप में बाघिन अपने दोनों शावकों के साथ घूमती हुई कैद हुई 
है। तस्वीरों में दोनों शावक पूरी तरह से स्वस्थ और बेहद सक्रिय 
दिखाई दे रहे हैं। करीब 6 से 7 वर्ष की यह बाघिन, सरिस्का की 
प्रसिद्ध बाघिन एसटी-14 की संतान है। बाघिन एसटी-26 का यह 
पहला लिटर (सफल प्रजनन) है। बाघिन मुख्य रूप से सरिस्का 
के तालवृक्ष और अकबरपुर रेंज क्षेत्र में सक्रिय रहती है। स्थानीय 
स्तर पर जन्मी बाघिन द्वारा सफल प्रजनन से सरिस्का में बाघों की 
आबादी और सरिस्का के कुनबे को नई मजबूती मिली है।

श्रीडूंगरगढ़ अनाज मंडी में बेकाबू बोलेरो 
पलटी:मजदूरों ने कूदकर बचाई जान

जूम न्यूज }बीकानेर

बीकानेर। बीकानेर के श्रीडूंगरगढ़ स्थित अनाज मंडी में शनिवार 
को बड़ा हादसा टल गया। यहां एक बोलेरो गाड़ी बेकाबू होकर 
पलट गई। गनीमत रही कि बोलेरो में बैठे चार मजदूरों ने कूदकर 
अपनी जान बचा ली, ड्राइवर भी सुरक्षित बच गया। अचानक 
पलटी गाड़ी को देखकर आसपास के मजदूर पहुंचे और उसे सीधा 
किया। पूरा घटनाक्रम सीसीटीवी कैमरे में भी कैद हो गया। मंडी 
प्रशासन की ओर से बोलेरो गाड़ियों से सामान इधर से उधर किया 
जाता है। इसी में एक गाड़ी शनिवार दोपहर ड्राइवर लेकर निकल 
रहा था। मोड़ पर भी उसने गाड़ी की स्पीड कम नहीं की, जिससे वो 
पलट गई। आसपास अनाज से भरी बोरियां पड़ी थी, जिससे एक 
बार पलट कर ही गाड़ी रुक गई। बोलेरो के पलटते ही एक मजदूर 
नीचे गिरा, दूसरा मजदूर बोलेरो में लदे अनाज के ऊपर था, वो 
पास ही पड़ी बोरियों पर जा गिरा। 

ब्रीफ न्यूज

डॉ. मोहित टांटिया की कार्यशैली में एक बात स्पष्ट दिखाई देती है—
स्वास्थ्य सेवा को केवल उपचार की प्रक्रिया के रूप में नहीं, बल्कि 
एक सामाजिक जिम्मेदारी के रूप में देखना। उनकी सोच इस विचार पर 
आधारित नजर आती है कि तकनीक, संस्थान और चिकित्सा सुविधाएं 
कितनी भी आधुनिक क्यों न हों, मरीज के लिए सबसे महत्वपूर्ण उसका 
भरोसा और उसके प्रति दिखाई गई संवेदना होती है। यही दृष्टि उन्हें केवल 
एक प्रशासनिक नेतृत्वकर्ता के बजाय *सेवा-केंद्रित युवा नेतृत्व* के रूप 
में अलग पहचान देती है। 
नवरात्र में नारी सम्मान का अलग संदेश
शारदीय नवरात्र में देवी के विभिन्न स्वरूपों की पूजा की जाती है, लेकिन 
‘गर्भाशक्ति’ जैसी पहल यह संदेश देती है कि नारी शक्ति का सम्मान 
केवल धार्मिक प्रतीकों और शब्दों तक सीमित नहीं होना चाहिए। उसका 
वास्तविक सम्मान उसके स्वास्थ्य, सुरक्षा, गरिमा और मातृत्व के प्रति 
जिम्मेदारी निभाने में है। श्रीगंगानगर से शुरू हुई यह पहल इसी सोच को 
सामने रखती है कि किसी संस्थान की असली पहचान उसके आकार से 
नहीं, बल्कि उसके सामाजिक प्रभाव से बनती है। 
और शायद इसी कारण डॉ. मोहित टांटिया की यह पहल एक 
सरल लेकिन प्रभावी संदेश देती है— लाभ से पहले सेवा, 
व्यवस्था से पहले संवेदना और संस्थान से पहले इंसान।

श्रीगंगानगर में डॉ. मोहित टांटिया का ‘गर्भाशक्ति’ मॉडल: 
जहां मातृत्व को मिला सेवा, सम्मान और संवेदना का संबल
जूम न्यूज }श्रीगंगानगर

नारी केवल शक्ति का प्रतीक नहीं, 
बल्कि सृजन, संवेदना और जीवन 
की आधारशिला है। इसी सोच 
को श्रीगंगानगर का डॉ. एस.एस. 
टांटिया मेडिकल कॉलेज हॉस्पिटल 
एंड रिसर्च सेंटर केवल चिकित्सा 
की जिम्मेदारी तक सीमित नहीं 
रखता, बल्कि उसे सामाजिक 
सरोकार, अपनत्व और सेवा से 
जोड़कर देखता है। शारदीय नवरात्र 
के अवसर पर अस्पताल की 
‘गर्भाशक्ति’ योजना इसी भावना 
को एक अलग पहचान देती है। यह 
पहल गर्भवती महिलाओं को केवल 
उपचार उपलब्ध कराने की कोशिश 
नहीं, बल्कि गर्भावस्था के दौरान 
उन्हें भरोसा, सहयोग और संबल 
देने का प्रयास भी है।
युवा नेतृत्व ने सेवा को 
बनाया संस्थान की पहचान
इस पहल के पीछे टांटिया 
यूनिवर्सिटी के वाइस चेयरपर्सन 
डॉ. मोहित टांटिया की सोच और 
नेतृत्व महत्वपूर्ण भूमिका निभाता है। 
युवा नेतृत्व के बावजूद उनकी दृष्टि 
केवल अस्पताल, चिकित्सा शिक्षा 
या संस्थान के विस्तार तक सीमित 
नहीं दिखाई देती। उनका जोर इस 
बात पर है कि किसी चिकित्सा 
संस्थान की पहचान केवल उसकी 
इमारतों और सुविधाओं से नहीं, 
बल्कि इस बात से होनी चाहिए कि 
वह समाज के सबसे संवेदनशील 
समय में लोगों के कितने करीब 
खड़ा होता है। यही कारण है कि यहां 
सेवा को केवल एक व्यवस्था के 
रूप में नहीं, बल्कि संस्थान की मूल 
भावना के रूप में विकसित करने 
की कोशिश की गई है।

20 मार्च 2023 से शुरू हुई 
गर्भाशक्ति योजना 
20 मार्च 2023 से शुरू की गई ‘गर्भाशक्ति’ 
योजना का उद्देश्य गर्भवती मां और गर्भस्थ 
शिशु के स्वास्थ्य को बेहतर देखभाल से 
जोड़ना है। योजना के तहत गर्भवती महिलाओं 
को आयरन और कैल्शियम की गोलियां 
तथा टीटी के इंजेक्शन निःशुल्क उपलब्ध 
कराए जाते हैं। यह सुविधा उन महिलाओं 
के लिए खास तौर पर महत्वपूर्ण है, जिनके 
लिए गर्भावस्था के दौरान नियमित स्वास्थ्य 
देखभाल का आर्थिक बोझ भी चिंता का 
कारण बन सकता है। अस्पताल के अनुसार, 
अब तक 10 हजार से अधिक महिलाएं इस 
योजना का लाभ ले चुकी हैं।

बेटी के जन्म को बनाया सम्मान का अवसर
‘गर्भाशक्ति’ योजना का एक भावनात्मक पक्ष बालिका के जन्म से 
जुड़ा है। अस्पताल में बेटी के जन्म पर मां को *एक किलो देशी 
घी* देकर बालिका के आगमन का सम्मान किया जाता है। यह 
केवल एक प्रतीकात्मक उपहार नहीं, बल्कि उस सामाजिक संदेश 
का हिस्सा है जिसमें बेटी के जन्म को खुशी, सम्मान और उत्सव 
से जोड़ने की कोशिश की गई है।

2024 से अब तक 5 हजार बच्चों का जन्म
वर्ष 2024 से अब तक अस्पताल में 2,567 बालकों और 
2,465 बालिकाओं ने जन्म लिया है। इन आंकड़ों के पीछे हजारों 
परिवारों की उम्मीदें, मातृत्व की संवेदनाएं और एक नए जीवन 
की शुरुआत जुड़ी है। यही कारण है कि अस्पताल की यह पहल 
चिकित्सा सुविधा से आगे बढ़कर परिवार और समाज से जुड़ी 
एक मानवीय जिम्मेदारी का रूप लेती दिखाई देती है।

डॉ. मोहित टांटिया की सोच में ‘इलाज’ से पहले ‘इंसान’

कम शुल्क में चिकित्सा, सरकारी योजनाओं से भी जुड़ाव
अस्पताल की जनकल्याणकारी सोच केवल ‘गर्भाशक्ति’ योजना तक सीमित नहीं है। लाडो और राजश्री जैसी सरकारी योजनाओं 
के पंजीकरण में भागीदारी, कम दरों पर प्रसव सुविधा और जन सेवा हॉस्पिटल में 10 रुपये OPD तथा 20 रुपये IPD शुल्क जैसी 
व्यवस्थाएं भी इसी मॉडल का हिस्सा हैं। इन सुविधाओं का उद्देश्य यह सुनिश्चित करना है कि आर्थिक स्थिति किसी व्यक्ति और 
आवश्यक चिकित्सा सेवा के बीच बाधा न बने।

फलोदी जिले में 1050 फीट गहरे 
बोरवेल में गिरे 9 साल के बच्चे 
भोमाराम को नहीं बचाया जा सका। 
बच्चे का शव करीब 39 घंटे बाद 
बोरवेल से निकाला गया, लेकिन 
उसकी मौत पहले ही हो गई थी। 
बच्चे तक ऑक्सीजन पहुंचाने 
के प्रयास भी विफल रहे। इसके 
अलावा एक बड़ा पत्थर और पानी 
भी जान बचाने में बाधा बना। 
पुलिस-प्रशासन और देसी तकनीक 
भी काम नहीं आई। माना जा रहा 
है कि गुरुवार रात को ही बच्चे की 
बोरवेल में पानी के अंदर डूबने 
के कारण मौत हो गई थी। रेस्क्यू 
ऑपरेशन के असफल होने के 2 
कारण सामने आए हैं…

पूनिया की ढाणी निवासी पाचाराम 

का 9 साल का बेटा भोमाराम 
15 अक्टूबर दोपहर 12:30 बजे 
1050 फीट गहरे बोरवेल में गिरा 
था। बोरवेल बाहर से 10 इंच का 
था लेकिन नीचे जाते-जाते उसकी 
चौड़ाई अलग-अलग थी। बच्चा 
बोरवेल की 640 फीट की गहराई 
में जाकर फंसा था। नीचे पत्थर होने 
के कारण अंदर कोई पाइप भी नहीं 

था। एसडीआरफ,एनडीआरएफ के 
साथ देसी जुगाड़ एक्सपर्ट माधाराम 
सुथार,नरपत सुथार के अलावा 
उनकी पूरी टीम बच्चे को निकालने 
के प्रयास में जुटी थी। रेस्क्यू के 
दौरान बच्चे की शर्ट निकल कर 
बोरवेल में धंसे एक पत्थर में फंस 
गई। शर्ट खींचने के प्रयास में पत्थर 
बाहर निकल गया और बोरवेल में 

फंस गया। इससे पहले कैमरे से 
बच्चे के मूवमेंट पर नजर रखी जा 
रही थी। कैमरे और बच्चे के बीच 
पत्थर आते ही मूवमेंट नजर आना 
बंद हो गया। बच्चे को ऑक्सीजन 
भी भेजी जा रही थी लेकिन पत्थर 
के कारण इसमें में भी परेशानी आने 
लगी थी। पत्थर को निकालने के 
लिए तीन से चार देसी जुगाड़ तैयार 

किए गए, जो असफल रहे। चौथा 
जुगाड़ सरिए से तैयार किया गया। 
सरिए के आगे चिमटा नुमा औजार 
लगाया। इसके बाद शुक्रवार रात 
करीब 10 बजे यानी 34 घंटे बाद 
पत्थर बाहर निकाला गया।

टीम अपने लगातार प्रयास 
से पत्थर निकालने में सफल रही 
लेकिन दूसरी चुनौती सामने आकर 
खड़ी हो गई। ये चुनौती थी पानी। 
बच्चे के 10 फीट ऊपर पानी था। 
टीम बच्चे का मूवमेंट जानने के 
लिए कैमरे को अंदर भेज रही थी। 
पानी के कारण फुटेज धुंधले होने 
लगे। ऐसे में टीम को अंदाजा लगाने 
में परेशानी होने लगी कि बच्चे का 
मूवमेंट किस तरफ है। माना जा रहा 
है कि गुरुवार रात को ही बच्चे की 
बोरवेल में पानी के अंदर डूबने के 
कारण मौत हो गई थी।

बोरवेल में पत्थर-पानी के कारण बच्चे की हुई मौत: शर्ट को 
निकालते समय आया था पत्थर, गहरे पानी में डूबा मासूम

हाईकोर्ट ने वीडियोग्राफी में 
बयान दर्ज करने के आदेश दिए

उदयपुर में SOG के एडिशनल SP मुकेश 
कुमार सोनी द्वारा 2 करोड़ की रिश्वत मांगने 
के मामले में नया मोड़ आया है। एक गवाह 
ने एसीबी उदयपुर के अधिकारियों पर झूठी 
गवाही के लिए डराने-धमकाने का आरोप 
लगाया है। इसके बाद राजस्थान हाईकोर्ट 
ने जांच एजेंसी को निर्देश दिया है कि वह 
निष्पक्षता से ऑडियो-वीडियो रिकॉर्डिंग के 
साथ बयान दर्ज करे।

गवाह नरेंद्र कुमार टेलर ने हाईकोर्ट 
में याचिका दायर कर सुरक्षा और निष्पक्ष 
जांच की मांग की थी। याचिका में आरोप 

लगाया गया कि एसीबी की टीम उसे अपनी 
मर्जी के खिलाफ बयान देने के लिए डरा 
रही है, जबकि वह सच्चाई के आधार पर 
स्वतंत्र बयान देना चाहता है। कोर्ट ने आदेश 
दिया कि अगर गवाह नरेंद्र कुमार के बयान 
दर्ज करने की जरूरत पड़ती है, तो जांच 
अधिकारी बिना किसी दबाव या डर के बयान 
लेंगे। साथ ही, गवाह के बयान वीडियोग्राफी 

से रिकॉर्ड किए जाएंगे। इस मामले में एसीबी 
आरोपी आरपीएस मुकेश कुमार सोनी और 
सज्जन सिंह जैन से जुड़े मामले की जांच 
कर रही है। आरोपी को फोर्ड एंडेवर कार देने 
वाला व्यक्ति भी जांच के घेरे में है।

दरअसल 27 सितंबर रविवार को को 
एसीबी उदयपुर ने SOG के एडिशनल SP 
मुकेश कुमार सोनी गिरफ्तार किया था। इससे 
पहले शनिवार को एसीबी ने एएसपी के 
दलाल सज्जन सिंह जैन को 2 करोड़ की 
रिश्वत लेते पकड़ा था। यह रिश्वत उदयपुर 
नगर निगम के 272 प्लॉट के घोटाले में 
एफआर लगाने और जब्त सामान छोड़ने के 
बदले मांगी गई थी। एएसपी के दलाल सज्जन 
सिंह को गिरफ्तार करने के बाद शनिवार देर 
रात ही मुकेश सोनी को भी बालोतरा में 
उनके घर से हिरासत में ले लिया था।

2 करोड़ रिश्वत मामले में एसीबी पर धमकाने 
का आरोप: झूठी गवाही के भी आरोप लगाए

मिनी ट्रक सीक्रेट केबिन बनाकर राजस्थान 
व पंजाब निर्मित अवैध शराब गुजरात ले 
जाने के दौरान बालोतरा जिले की डीएसटी 
और गुड़ामालानी पुलिस ने पकड़ा है। इसमें 
197 कार्टन अवैध अंग्रेजी शराब, आईसर 
ट्रक को जब्त किया है। वहीं एक आरोपी को 
गिरफ्तार किया है। फिलहाल पुलिस आरोपी 
से पूरे नेटवर्क को लेकर पूछताछ कर रही है। 
एसपी राजेश कुमार कांवट ने बताया- अवैध 
शराब तस्करी की रोकथाम एवं शराब तस्करों 
के खिलाफ कार्रवाई के लिए स्पेशल अभियान 
चलाया जा रहा है। एएसपी हरफूलसिंह मीना, 
डीएसपी सुमेरसिह राठौड़ के सुपरविजन में 
गुड़ामालानी थानाधिकारी सुरेश भादूर के 

नेतृत्व में टीम बनाई गई।
टीम को डीसीआरबी बालोतरा से सूचना 

मिली थी कि आईसर मिनी ट्रक में अवैध 
अंग्रेजी शराब का परिवहन किया जा रहा है। 
इस पर पुलिस चौकी गांधव पुल की ओर आ 
रहा है। इस पर डीएसटी प्रभारी ओमाराम, 
डीएसअी टीमों ने ट्रक का लगातार पीछा 
किया। गांधव चैक पोस्ट पहुंचकर नाकाबंदी 
करवाई गई।

नाकाबंदी के दौरान आईसर मिनी ट्रक 
गांधव बस स्टैंड की ओर से आता हुआ 
दिखाई दिया। इसे पुलिस टीम ने रुकवाया 
गया। ड्राइवर पुलिस को देखकर घबराया। 
पूछताछ करने पर उसने अपना नाम खेमाराम 
पुत्र नवलाराम निवासी धनाऊ बाड़मेर बताया। 
वाहन की तलाशी लेने पर प्रथम दृष्टया ट्रक 

खाली दिखाई दिया और ऊपर तिरपाल बंधा 
हुआ था। जांच करने पर तिरपाल के नीचे 
एक एक्स्ट्रा परत बनाई गई थी। इसके ऊपर 
दूसरा तिरपाल लगाया गया था। दोनों तिरपाल 
एक जैसे दिख रहे थे। उस परत के अंदर 
अंग्रेजी शराब के कार्टन छिपाकर रखे गए थे। 
कार्टनों की जांच करने पर उनमें राजस्थान 
एवं चंडीगढ़ निर्मित शराब मिली। पुलिस 
ने 8 पीएम अंग्रेजी शराब के 28 कार्टन, 
ग्रीन लेबल अंग्रेजी शराब के 32 कार्टन 
और ऑल सीजन अंग्रेजी शराब के 66 
कार्टन,रॉयल चैलेंज अंग्रेजी शराब के 68 
कार्टन इसके अलवा राूयल चैलेंज अंग्रेजी 
शराब के 160 पव्वे, जो चंडीगढ निर्मित थी। 
कुल बरामद शराब की कुल मात्रा 172656 
लीटर पाई गई।

ट्रक में सीक्रेट केबिन बनाकर शराब की अवैध तस्करी: 197 कार्टन जब्त, 1 गिरफ्तार

बाड़मेर जिला परिषद 114 
प्रत्याशी चुनावी मैदान में
बाड़मेर। बाड़मेर जिला परिषद के 
37 वार्डों में चुनाव की स्थिति साफ 
हो गई है। वार्ड संख्या 4 से कांग्रेस 
के शेर मोहम्मद निर्विरोध निर्वाचित 
हो गए हैं। यहां भाजपा का नामांकन 
खारिज हो गया, जबकि आरएलपी 
और निर्दलीय प्रत्याशियों ने नाम 
वापस ले लिए। अब बाकी 36 सीटों 
पर 114 प्रत्याशी चुनावी मैदान में हैं। 
जिला परिषद की 36 सीटों पर कुल 
114 प्रत्याशी चुनाव लड़ रहे हैं। 
इनमें भाजपा के 36, कांग्रेस के 35 
और आरएलपी के 27 उम्मीदवार 
शामिल हैं। अन्य प्रत्याशी भी चुनावी 
मैदान में हैं। बाड़मेर जिले में पहले 
चरण का मतदान 22 अक्टूबर 
को होगा। इसके लिए चुनाव प्रचार 
20 अक्टूबर की शाम 5 बजे तक 
चलेगा। वहीं, दूसरे चरण की वोटिंग 
28 अक्टूबर को होगी। पहले चरण 
में 10 पंचायत समितियों और दूसरे 
चरण में 7 पंचायत समितियों में 
मतदान होगा।

RTI में मांगी जानकारी नहीं 
दी, सुनवाई में भी नहीं पहुंचे

जूम न्यूज }जैसलमेर

जैसलमेर के जिला शिक्षा और प्रशिक्षण 
संस्थान (डाईट) के प्रिंसिपल और 
पब्लिक इन्फॉर्मेशन ऑफिसर पर 
राजस्थान राज्य सूचना आयोग ने एक्शन 
लिया है। दरअसल, उन्होंने आरटीआई 
के तहत मांगी गई सूचना नहीं दी थी और 
सुनवाई में लगातार अनुपस्थित रहे थे। 
प्रिंसिपल और लोक सूचना अधिकारी पर 
5 हजार रुपए का जुर्माना लगाया है। राज्य 
सूचना आयुक्त टीकाराम शर्मा ने यह 
आदेश परिवादी सत्यनारायण छंगाणी की 
शिकायत पर दिया। जैसलमेर के गोयदानी 
पाड़ा निवासी सत्यनारायण छंगाणी ने 

8 मई 2025 को आरटीआई आवेदन 
देकर जानकारी मांगी थी। तय समय में 
सूचना नहीं मिलने पर उन्होंने पहली 
अपील की, लेकिन वहां से भी राहत नहीं 
मिली। इसके बाद मामला राजस्थान राज्य 
सूचना आयोग पहुंचा। आयोग ने 28 
अक्टूबर 2025 को आदेश जारी कर 30 
दिन के अंदर कार्यालय में मौजूद रिकॉर्ड 
के हिसाब से मांगी गई सभी सूचनाएं 
नि:शुल्क उपलब्ध कराने के निर्देश 
दिए थे। आयोग के आदेश के बावजूद 
सूचना नहीं मिलने पर परिवादी ने दोबारा 
शिकायत की। संबंधित अधिकारी की ओर 
से बताया गया कि मांगी गई जानकारी 5 
हजार से ज्यादा पेजों में है, इसलिए उसे 
उपलब्ध कराना लंबी प्रक्रिया है। आवेदक 
को रिकॉर्ड का निरीक्षण करने के लिए भी 
कहा गया था।

जैसलमेर: डाईट प्रिंसिपल पर  
5 हजार रुपए का जुर्माना

श्री राम नगर विस्तार में डांडिया महोत्सव की धूम, महिलाओं ने खनकाए डांडिये

जूम न्यूज }जयपुर। श्री राम नगर विस्तार झोटवाड़ा स्थित श्री राम पार्क में शनिवार, 17 अक्टूबर को माता रानी के पावन नवरात्रि उत्सव के अंतर्गत भव्य डांडिया महोत्सव का आयोजन किया गया। कार्यक्रम में क्षेत्र की महिलाओं, बहनों एवं श्रद्धालुओं ने पारंपरिक वेशभूषा में सजकर उत्साह और उमंग के साथ 
भाग लिया। रंग-बिरंगे परिधानों और डांडिया की थाप पर पूरा आयोजन स्थल भक्तिमय एवं उत्सवी माहौल से सराबोर नजर आया। महोत्सव के दौरान प्रतिभागियों ने पारंपरिक डांडिया नृत्य की शानदार प्रस्तुतियां दीं।  डांडिया महोत्सव में शानदार प्रदर्शन करने वाले 10 सर्वश्रेष्ठ प्रतिभागियों को आकर्षक इनाम देकर 

सम्मानित किया गया। कार्यक्रम का उद्देश्य नवरात्रि के दौरान धार्मिक आस्था, सांस्कृतिक परंपराओं और आपसी भाईचारे को बढ़ावा देना रहा। आयोजन में उपस्थित लोगों ने माता रानी के जयकारों के साथ उत्सव का आनंद लिया और डांडिया महोत्सव को यादगार बनाया।

फलौदी में अंतरराष्ट्रीय बालिका दिवस  
के तहत कार्यशाला आयोजित

जूम न्यूज }फलौदी

महिला अधिकारिता विभाग द्वारा अंतरराष्ट्रीय बालिका दिवस 
सप्ताह के तहत जिला स्तर पर बालिका शिक्षा की योजनाओं के 
प्रचार प्रसार हेतु कार्यशाला का आयोजन सीनियर सेकेंडरी स्कूल 
फलोदी में किया गया।इसमें ब्लॉक सुपरवाइजर विमला पालीवाल 
ने सरकार द्वारा चलाई जाने वाली विभिन्न योजनाओं के बारे में 
जानकारी दी जैसे लाडो प्रोत्साहन योजना इसमें 7 किश्तों में 
1:50 की राशि का प्रावधान है,ड्रॉपआउट बालिकाओ के लिए 
राजस्थान स्टेट ओपन के माध्यम से निःशुल्क 10 और12 परीक्षा 
उत्तीर्ण कर सकते है साथ ही RKCL के माध्यम से महिलाओं 
और बालिकाओं को मुफ्त कंप्यूटर प्रशिक्षण देने वाली योजना 
का नाम मुख्यमंत्री नारी शक्ति प्रशिक्षण एवं कौशल संवर्धन 
योजना ।विभाग की ओर से ‘राजस्थान को जानो’ प्रतियोगिता का 
आयोजन किया जिसमे व्याख्याता विशम्भर थानवी द्वारा प्रश्न पूछे 
गए अधिक जवाब देने वाली प्रथम तीन विजेताओं ख़ुशबू,उर्वशी 
और माला को सम्मानित किया गया व्याख्याता शशि पुरोहित और 
पन्नाधाय सुरक्षा व सम्मान केंद्र फलोदी की रेखा पालीवाल द्वारा  
भी भी बालिकाओ से संवाद किया गया।

ब्रीफ न्यूज

जूम न्यूज }जोधपुर

पुलिस कमिश्नरेट पश्चिम ने मादक 
पदार्थों की तस्करी के खिलाफ 
कार्रवाई करते हुए दो तस्करों की 46 
लाख 9 हजार रुपये की संपत्तियां 
फ्रीज की हैं। पुलिस थाना झंवर ने 
एनडीपीएस एक्ट, 1985 की धारा 
68एफ (2) के तहत यह कार्रवाई 
की। 

डीसीपी वेस्ट कमल शेखावत 
ने बताया कि दोनों आरोपियों की 
आपराधिक गतिविधियों, आर्थिक 
स्रोतों और संपत्तियों की जांच 
के बाद वित्त मंत्रालय के राजस्व 

विभाग के सक्षम प्राधिकारी से 
अनुमोदन प्राप्त किया गया। इसके 
बाद संपत्ति फ्रीज करने के आदेश 
जारी हुए। पुलिस ने आरोपी शेखर 
राम निवासी राहड़ों की ढाणी, 
बड़ला नगर का एक रिहायशी 
मकान और तीन वाहन फ्रीज किए 
हैं। उसके खिलाफ एनडीपीएस 
एक्ट के तीन मामले दर्ज हैं। वहीं, 
कानाराम निवासी ग्राम मेलबा की 
छह दुकानें फ्रीज की गई हैं। उसके 
खिलाफ एनडीपीएस एक्ट के आठ 
मामले दर्ज हैं। दोनों आरोपियों के 
मामलों में न्यायालय में चालान पेश 
किए जा चुके हैं।

नशा तस्करों पर बड़ी कार्रवाई, 
46.09 लाख की संपत्तियां फ्रीज

जूम न्यूज }जोधपुर

राजस्थान हाईकोर्ट प्रशासन ने 
न्यायिक परिसरों में क्रेच (शिशु 
गृह) खोलने के निर्देश जारी 
किए हैं। इससे वकीलों, न्यायिक 
अधिकारियों, कर्मचारियों और 
वादकारियों को अपने बच्चों 
की देखभाल की चिता से राहत 
मिलेगी। ये क्रेच जोधपुर, जयपुर, 
जिला मुख्यालयों और अन्य 
अदालतों में खुलेंगे। इन क्रेच में 
6 महीने से 8 साल तक के बच्चों 
को प्रवेश मिलेगा। सीटें ‘पहले 

आओ-पहले पाओ’ के आधार 
पर दी जाएंगी, जिसमें छोटे बच्चों 
को प्राथमिकता मिलेगी। प्रवेश के 
लिए एक हजार रुपए एकमुश्त 
और मासिक शुल्क 1500 रुपए 
तय किया गया है।  आकस्मिक 
उपयोग के लिए प्रतिदिन 100 
रुपए देने होंगे। बच्चों की सुरक्षा के 
लिए सीसीटीवी कैमरे, अधिकृत 
व्यक्ति को ही बच्चे सौंपने की 
व्यवस्था, खेल सामग्री, बच्चों के 
अनुकूल शौचालय, शुद्ध पेयजल 
और प्राथमिक चिकित्सा किट 
अनिवार्य होंगे। 

हाईकोर्ट सहित प्रदेश की जिला 
अदालतों में खुलेंगे शिशु गृह

जूम न्यूज }पीपाड़ सिटी

शहर के सेठ भीकमचंद मुथा 
राजकीय बालिका उच्च माध्यमिक 
विद्यालय में शनिवार को बाल 
मेले का भव्य आयोजन किया 
गया। विद्यालय के बाल वाटिका 
समूह के अंतर्गत प्री-प्राइमरी एवं 
प्राइमरी कक्षाओं की छात्राओं ने 
उत्साहपूर्वक भाग लेते हुए विभिन्न 
आकर्षक स्टॉल लगाए और 
खेलकूद सहित कई प्रतियोगिताओं 
में अपनी प्रतिभा का प्रदर्शन किया। 

प्रधानाचार्य रामकिशोर गहलोत 
ने बताया कि कार्यक्रम में यूसीईईओ 
रामकिशोर सांखला, प्रधानाचार्य 
राधेश्याम सोलंकी सहित छात्राओं 
के अभिभावक उपस्थित रहे।  

शहर के महात्मा गांधी अंग्रेजी 
माध्यम विद्यालय नंबर एक 
एवं राजकीय विद्यालय नंबर 
दो के विद्यार्थी भी बाल मेले का 
अवलोकन करने पहुंचे।

बाल वाटिका प्रभारी ममता 
टाक एवं निरमा ने बताया कि मेले 
में छात्राओं ने बुक्स कॉर्नर, विज्ञान 
की जादुई दुनिया, खेल-खिलौने, 
ब्यूटी पार्लर, किचन कॉर्नर और 
रंगों की दुनिया सहित विभिन्न 
स्टॉल उत्साह के साथ लगाए। 
इन स्टॉल के माध्यम से बच्चों को 
रचनात्मक गतिविधियों, सीखने 
और अपनी प्रतिभा प्रदर्शित करने 
का अवसर मिला।मेले के दौरान 
विभिन्न मनोरंजक प्रतियोगिताएं 
आयोजित की गईं। म्यूजिकल 

चेयर में यूकेजी की छात्रा लक्षिता, 
डक जंपिग में कक्षा दूसरी की 
ईशिका, नींबू-चम्मच दौड़ में 
कक्षा पांचवीं की जयश्री तथा 
बैलेंस बैलून प्रतियोगिता में कक्षा 
पहली की डिम्पल और संजना 
विजेता रहीं। वहीं, पेपर डांस विद 
पेरेंट्स प्रतियोगिता में यूकेजी की 
छात्रा परिणीता और उसकी माता 
ने जीत हासिल की।

मेले में भाग लेने वाली सभी 
छात्राओं को प्रोत्साहित करने के 
लिए सांत्वना पुरस्कार भी प्रदान 
किए गए। कार्यक्रम का मंच 
संचालन व्याख्याता पारस गहलोत 
एवं रचना गोयल ने किया। बाल 
मेले के आयोजन से विद्यालय में 
उत्साहपूर्ण माहौल रहा।

पीएम श्री बालिका विद्यालय में बाल 
मेला: बालिकाओं ने लगाए स्टॉल

प्रतियोगिताओं में छात्राओं ने उत्साह से लिया भाग, विजेताओं को किया पुरस्कृत

जूम न्यूज }बिलाड़ा। कस्बे के श्री आईजी विद्या मन्दिर सीनियर माध्यमिक विद्यालय में शारदीय नवरात्रा के उपलक्ष्य पर शनिवार को डांडिया (गरबा) महोत्सव आयोजित किया गया। कार्यक्रम के दौरान रंग 
बिरंगे आकर्षक परिधानों में सजी छात्राओं ने गरबा के लोक गीतों पर डांडियों की खनक के साथ समूह में गरबा खेला। इस दौरान संस्था प्रधान पुखराज सीरवी, निकिता रानी सोनी, प्रियंका सीरवी, संगीता सीरवी, 

विद्यालय स्टाफ सदस्य और छात्र-छात्राएं मौजूद थे।

शारदीय नवरात्रा गरबा महोत्सवः छात्राओं ने जमकर खनकाए डांडिया

द्वितीय चरण में 17 पंस 
के 1,004 अभ्यर्थियों के 
नामांकन वैध पाए गए

जूम न्यूज }जोधपुर

जिले में पंचायती राज आम चुनाव 
2026 के अंतर्गत द्वितीय चरण में 
17 पंचायत समितियों में नामांकन 
पत्र दाखिल करने एवं उनकी समीक्षा 
(Scrutiny) का कार्य शांतिपूर्ण 
तरीके से पूरा कर लिया गया है।   ​प्राप्त 
विवरण के अनुसार जोधपुर जिले की 
कुल 17 पंचायत समितियों (आसोप, 
बावड़ी, भोपालगढ़, बिलाड़ा, धवा, 
हतुंडी, झवर, कापरड़ा, केरू, लूनी, 
मंडोर, ओसियां, पीपाड़ शहर, सालवा 
खुर्द, सामराऊ, तिंवरी एवं उम्मेद 
नगर) के 261 निर्वाचन क्षेत्रों  के 
लिए नामांकन पत्र प्राप्त किए गए। 
जिले में नामांकन प्रक्रिया के दौरान 
कुल 1,435 नामांकन पत्र प्राप्त हुए 
थे, जिनमें 1,309 उम्मीदवारों ने भाग 
लिया।  इस प्रकार अब संवीक्षा प्रक्रिया 
(Scrutiny) के बाद कुल 1004 
नामांकन पत्र के 1004 अभ्यर्थी 
वैध (Valid) पाए गए हैं, जबकि 
386 नामांकन पत्रों को निरस्त/
अस्वीकृत (Rejected) कर दिया 
गया। इसके अतिरिक्त 45 नामांकन 
पत्रों को डिस्कार्ड किया गया। इस 
प्रकार आसोप से 78, बावड़ी से 71, 
भोपालगढ़ से 80, बिलाड़ा से 55, 
धवा से 44, हतुंडी से 49, झंवर से 
61, कापरड़ा से 61, केरू से 62, 
लूणी से 45, मंडोर से 65, ओसिया 
से 57, पीपाड़ शहर से 73, सालवा 
खुर्द से 68, सामराऊ से 46, तिवरी 
से 46, उम्मेद नगर से 43 वैध 
अभ्यर्थी मैदान में है।

जूम न्यूज }अजमेर

अजमेर में नकबजनी के मामले में 
5 हजार रुपए का इनामी बदमाश 
मोहम्मद शरीफ पिछले दो साल 
से फरार चल रहा था। अजमेर की 

रामगंज थाना 
पुलिस ने जयपुर 
से आरोपी को 
गिरफ्तार किया। 
आरोपी ने घर 
से जेवर और 
सामान चुराया 

था। फिलहाल पुलिस आरोपी से 
पूछताछ में जुट गई है। दरअसल, 
आरोपी मोहम्मद शरीफ वारदात 
में मुख्य सरगना की भूमिका में 
था। पुलिस लंबे समय से उसकी 
तलाश कर रही थी, लेकिन वह 
लगातार ठिकाने बदलकर गिरफ्तारी 
से बच रहा था। पुलिस ने तकनीकी 
जानकारी और लगातार तलाश के 
बाद उसे जयपुर में दबोच लिया।

थाना प्रभारी हरिपाल सिंह ने 
बताया कि 15 सितंबर 2024 को 
पीड़ित फिरोज खान ने रामगंज थाने 
में रिपोर्ट दी थी कि 12 सितंबर की 
रात उसके घर में चोरी हुई। चोर घर 
का सारा सामान अस्त-व्यस्त कर 

सोने-चांदी के जेवरात और अन्य 
सामान चोरी कर ले गए थे। रिपोर्ट 
के आधार पर पुलिस ने मामला दर्ज 
कर जांच शुरू की। जांच के दौरान 
पुलिस ने पहले दो आरोपियों हातीम 
और आनंद को गिरफ्तार किया था। 
पूछताछ में सामने आया कि वारदात 
में मोहम्मद शरीफ भी शामिल 
था। इसके बाद पुलिस ने उसकी 
तलाश शुरू की। आरोपी का नाम 
और फोटो मिलने के बाद पुलिस ने 
अजमेर सहित आसपास के इलाकों 
में तलाश की, लेकिन उसका पता 
नहीं चला।
जयपुर में मजदूरी कर 
रहा था आरोपी
आरोपी जयपुर में रहकर मजदूरी कर 
रहा है। इसके बाद टीम ने संभावित 
ठिकानों पर तलाश की और जयपुर 
के गोविंदम हॉस्टल के पास से 
उसे गिरफ्तार कर लिया। पुलिस 
के मुताबिक, आरोपी खानाबदोश 
प्रवृत्ति का है और लगातार ठिकाने 
बदल रहा था, जिससे उसकी 
गिरफ्तारी में देरी हुई। गिरफ्तार 
आरोपी पूर्व में गंज थाना क्षेत्र के 
हत्या (मर्डर) के एक मामले में भी 
शामिल रहा है।

दो साल से फरार था 5 हजार का 
इनामी आरोपी: जयपुर से दबोचा

